
						વિકિસ્રોતમાંથી

					

					


					
					
					આ પાનું પ્રમાણિત થઈ ગયું છે.

પ્રાર્થના




શિખરિણી]



પ્રભો ! મારી નાની મુરલી મહીં તો સૂર બસૂરા !-

ઝીલે ક્યાંથી તારા સૂર-જલધિની ભવ્ય ભરતી ? 

અધૂરા આલાપો, ઘડી ઘડી તૂટે તાલ, ગીતમાં 

મિલાવું ત્યાં ક્યાંથી લયવિલયની ભીષ્મ રચના ?



ટૂંકી દૃષ્ટિ મારી નીરખી અટકે યોજન થકી; 

પિછાને એ ક્યાંથી અટપટી મહા રંગરમણા ? 

ઊંચા આભે ફોડી અણકથ ઊંડાણે ઊતરતી. 

મહાજ્યોતિ તારી ક્યમ કરી શકે અલ્પ નયને ?



અણુ માંહે વ્યાપી, અણદીઠ વિરાટ વીંટી વળી 

રમતી તારી એ ક્યમ પરખું હું નિષ્કલ કલા ? 

ટૂંકા મારા હસ્તે ક્યમ કરી ભરું બાથ તુજને ? 

પ્રવેશે કો દ્વારે જડ શરીર એ સૂક્ષ્મ ભવને ?



ત્રણે કાલો વચ્ચે વહન કરતી ઝીણી ઝરણી– 

વિલાતાં ને વહેતાં જીવનજલ આછાં ઘડી ઘડી. 

ટૂંકી ઊર્મિ ક્યાંથી ગગન છલકંતા જલધિનાં 

મહામોજાં ભેગી ઊછળી ઊડી ફેલાય સભરે ?



કિનારે બાંધેલાં જીવન છીછરાં માનવ તણાં ! 

ટૂંકી દૃષ્ટિ ! ક્યાંથી સ્વરૂપ ઊતરે કાચછબીમાં ?





૧૪૮ : નિહારિકા

